
1-тарау. Жалпы ережелер 

 

1. Осы «Қазақстан Халық Банкі» АҚ еңбек қауіпсіздігі және еңбекті қорғау саласындағы 

саясаты (бұдан әрі – Саясат) «Қазақстан Халық Банкі» АҚ (бұдан әрі – Банк) өз қызметін жүзеге 

асыру кезінде еңбек қауіпсіздігі және еңбекті қорғау саласындағы қағидаттарын, мақсаттарын, 

міндеттерін, қызметінің негізгі бағыттары мен міндеттемелерін айқындайды.  

2. Саясат Банктің еңбекті қорғаудың мемлекеттік нормативтік талаптарын және ерікті түрде 

қабылданған міндеттемелерді сақтау жөніндегі ниеті мен оның кепілді орындауы туралы жария 

құжатталған декларациясы болып табылады. 

3. Саясат жария құжат болып табылады және Банктің ресми сайтында ашық түрде 

орналастырылады және анктің барлық қызметкерлеріне, сондай-ақ өзге де тұлғаларға қолжетімді. 

Банктің барлық қызметкерлері осы Саясатты басшылыққа алуға және Банкте жүргізілетін Саясат 

шеңберінде өздерінің жеке еңбек міндеттерін орындауға тиіс. 

4. Саясатты іске асыру үшін жауапкершілік тиісті мақсаттарды белгілеу, оларға қол жеткізу 

жөніндегі іс-шараларды жоспарлау және қаржыландыру арқылы Банк Басқармасының Төрағасы 

тұлғасында басшылықты өзіне қабылдайды. 

5. Саясат Қазақстан Республикасының заңнамасына сәйкес әзірленді. 

 

2-тарау. Банк Саясатының негізгі қағидаттары 

 

6. Саясаттың негізге алынатын қағидаттары мыналар болып табылады: 

1) қызметкерлердің өмірі мен денсаулығы Банктің негізгі басымдығы болып табылады; 

2) қауіпсіз еңбек жағдайларын қамтамасыз ету қызметкерлердің өмірі мен денсаулығын 

сақтаудың негізгі элементі болып табылады; 

3) егер қызметкерлердің еңбек қауіпсіздігін және еңбекті қорғауды қамтамасыз ету 

мүдделеріне қайшы келсе, экономикалық, техникалық немесе өзге де сипаттағы ешқандай 

пайымдаулар назарға алынбайды; 

4) Банктің барлық қызметкерлері еңбек қауіпсіздігі мен еңбекті қорғауға байланысты 

талаптардың орындалуына жауапты болады. 

 

3-тарау. Банк Саясатының мақсаты 

 

7. Банктің еңбек қауіпсіздігі және еңбекті қорғау саласындағы саясатының мақсаты еңбек 

қызметі процесінде жазатайым оқиғаларды, кәсіптік аурулар мен апаттық жағдайларды болғызбау 

мақсатында Банк қызметкерлері үшін дұрыс және қауіпсіз еңбек жағдайларын қамтамасыз ету 

болып табылады. 

 

4-тарау. Банктің еңбек қауіпсіздігі саласындағы міндеттері  
 

8. Банктің еңбек қауіпсіздігі саласындағы негізгі міндеттері мыналар болып табылады: 

1) Банк қызметін жүзеге асыру кезінде қолданылатын Қазақстан Республикасының Еңбекті 

қорғау саласындағы заңнамалық және өзге де нормативтік құқықтық актілерінің талаптарын 

айқындау және оларды Банктің барлық қызметкерлерінің сақтауын қамтамасыз ету; 

2) жазатайым оқиғалардың, кәсіптік аурулардың, апаттық жағдайлардың алдын алу, оларды 

туындататын себептерді уақтылы анықтау және жою мақсатында қауіптерді сәйкестендіру, 

қатерлерді бағалау және тәуекелдерді басқару рәсімдерін әзірлеу; 

3) еңбекті қорғау саласындағы осы Саясатты іске асыруға бағытталған басым мақсаттардың 

тәуекелдерін бағалау негізінде қалыптастыру, еңбекті қорғау саласындағы мақсаттардың орындалу 

дәрежесін мерзімді талдау; 

4) еңбекті қорғауды басқару жүйесіндегі міндеттерді әзірлеу, жауапкершілік пен 

өкілеттіктерді айқындау, оларды әрбір қызметкерге жеткізу, Банктегі еңбекті қорғауды басқаруды 

барлық деңгейдегі басшылар мен қызметкерлер жүзеге асырады деген идеяны іске асыру;  

5) барлық қызметкерлерді еңбекті қорғау саласындағы Саясатты қалыптастыруға және іске 

асыруға, еңбек жағдайларын жақсарту және еңбекті қорғау жөніндегі қызметке, жарақаттану мен 

кәсіптік аурулардың профилактикасына қатысуға тарту; 

6) еңбекті қорғау талаптарының сақталуына тиімді мониторинг жүйесін ұйымдастыру, 

Банктің еңбекті қорғау саласындағы қызметі мен еңбекті қорғауды басқару жүйесінің Қазақстан 

Республикасы заңнамасының талаптарына сәйкестігін қамтамасыз ету мақсатында алдын алу және 

түзету іс-қимылдарын жүргізу; 

7) тұрақты бақылау, оның нәтижелілігін талдау және еңбек жағдайлары мен еңбекті 

қорғауды жақсарту, еңбекті қорғауды басқару жүйесін жетілдіру бойынша басқарушылық 

шешімдерді уақтылы қабылдау арқылы еңбекті қорғауды басқару жүйесін үнемі жақсарту 

қағидатын іске асыру. 

 

5-тарау. Банктің еңбекті қорғау саласындағы міндеттемелері 

 

9. Банк өз қызметкерлерін күнделікті қызмет барысында өмірі мен денсаулығына зиян 

келтіру тәуекелінен қорғау өз міндеті деп таниды және еңбекті қорғау саласындағы мақсаттар мен 

міндеттерді іске асыру үшін Банк:  

1) еңбек қауіпсіздігін және еңбекті қорғауды қамтамасыз ету саласындағы заңнамалық және 

нормативтік талаптарды сақтауға; 

2) Банкте еңбекті қорғауды басқару жүйесін ұдайы жетілдіруге; 

3) Банк қызметкерлеріне де, өзге де мүдделі тараптарға да еңбек жағдайлары мен еңбекті 

қорғаудың жай-күйі туралы анық ақпараттың қолжетімділігін қамтамасыз етуге; 

4) ықтимал және нақты қауіптерді анықтау мақсатында Банк қызметінің ерекшелігін, тәуекел 

сипатын ескере отырып, жұмыс орындарында барлық ықтимал тәуекелдерге бағалау жүргізуге, 

сондай-ақ Банкте бекітілген рәсімдерге сәйкес тәуекелдерді басқаруды қамтамасыз етуге; 

5) іс-шаралар жоспарларын, авариялылық, Төтенше жағдайлар, жарақаттану және 

сырқаттанушылық қатерлерін барынша азайту және ықтимал жою, қызметкерлердің денсаулық 

жағдайын жақсарту жөніндегі нысаналы бағдарламаларды әзірлеуді және іске асыруды жүзеге 

асыруға; 

6) әрбір қызметкердің кәсібіне немесе лауазымына қарамастан, оның жауапкершілік 

деңгейін арттыруға және оның денсаулық сақтау және еңбек қауіпсіздігі саласындағы міндеттерді 

сақтауға тартылуын қамтамасыз етуге; 

7) сапалы оқытуды ұйымдастыру арқылы қауіпсіздікті қамтамасыз ету саласында 

қызметкерлерді жоғары деңгейде ұстауға және оларды даярлауды ұдайы жақсартуға; 

8) Банктегі жазатайым оқиғаларды және кәсіптік аурулар жағдайларын белгіленген 

тәртіппен тергеп-тексеруді және есепке алуды жүргізуге; 

9) Қазақстан Республикасы заңнамасының талаптарына сәйкес Банк қызметкерлері үшін 

еңбекті қорғау жөніндегі нұсқаулықтарды әзірлеуді және бекітуді жүзеге асыруға; 

10) Банкте өз қызметінің ерекшелігіне сәйкес еңбекті қорғау талаптарын қамтитын ішкі 

нормативтік құжаттар жиынтығының болуын қамтамасыз етуге; 

11) жұмыстарды орындаудың қауіпсіз әдістері мен тәсілдеріне оқытуды және банкте зардап 

шеккендерге алғашқы медициналық көмек көрсетуді жүргізуге, еңбекті қорғау жөнінде нұсқама 

жүргізуді, жұмыс орнында тағылымдамадан өтуді және еңбекті қорғау талаптарын білуін тексеруді 

қамтамасыз етуге міндеттенеді. 

 

6-тарау. Қорытынды ережелер 

 

10. Осы Саясат Банктің Директорлар кеңесі оны бекіту туралы шешім қабылдаған күннен 

бастап күшіне енеді.  

11. Осы Саясаттың күші Бас Банкке және қызметкерлері оны міндетті түрде орындау үшін 

қабылдайтын және онда жазылған қағидаттар мен талаптарды басшылыққа алатын Банктің 

филиалдарына қолданылады.  

12. Осы Саясатта қаралмаған/реттелмеген мәселелер Банктің тиісті ішкі нормативтік 

құжаттарымен және Қазақстан Республикасының заңнамасымен реттеледі. 

13. Егер Қазақстан Республикасының заңнамасын өзгерту нәтижесінде Саясаттың жекелеген 

нормалары Қазақстан Республикасының қолданыстағы заңнамасына қайшы келетін болса, онда 

Саясатқа өзгерістер енгізілген сәтке дейін Қазақстан Республикасының қолданыстағы заңнамасын 

және Қазақстан Республикасының заңнамасына қайшы келмейтін бөлігінде Саясатты басшылыққа 

алу қажет. 

14. Осы Саясаттың мазмұны Банктің ішкі құжаттарында айқындалған тәртіппен Банк 

қызметкерлерінің назарына жеткізіледі. 


